
Дали знаете дека на само 15 километри воздушно растојание од Охридско Езеро, 
далеку од човечкото влијание, на околу 2000 метри над морето, се наоѓа едно 
од најубавите леднички езера во државата? На Јабланица,  планината што се 
протега во правец север - југ, а на која по самиот срт се движи и граничната 
линија со Албанија, има четири постојани леднички езера. 

ЛЕДЕНА ПРОШЕТКАЛЕДЕНА ПРОШЕТКА
ВЕВЧАНИ И ВЕВЧАНСКО ЕЗЕРО

Овој проект е делумно поддржан од Амбасадата на САД. Мислењата, откритијата и заклучоците или 
препораките изнесени овде се на имплементаторите и не ги одразуваат оние на Владата на САД.
*Прибирањето информации и пилотирањето на овие тури е овозможено во рамки на Проектот за 
локална и регионална конкурентност финансиран од Европската Унија.U.S. Embassy Skopje

управува со водата. Локалитетот е целосно уреден со пешачки 
патеки, клупи и со осветлување, што овозможува негова посета и 
ноќе. Штедроста на изворите создала и одлични услови за 
функционирање на водениците, кои во минатото ги имало околу 30 
во селото. Една од нив сè уште е во функција, а внатре ќе се 
запознаете со деталниот начин на функционирање на воденицата, 
што е особено интересно да се доживее. Вистински музеј.



Планинарењето од село Горна Белица до Вевчанско Езеро е во должина од околу шест 
километри во правец и се совладува висинска разлика од 600 метри. Просечно време на 
искачување е 2,5 часа до езерото. Со пауза на езерото вкупното движење изнесува до 6 
часа. Потребна е добра физичка подготвеност.

Од водичот ќе ви бидат пренесени и интересни 
податоци во врска со познатиот Вевчански карневал, 
кој се одржува на 13 и на 14 јануари означувајќи го 
доаѓањето на новата година според стариот 
календар. Традиција за која се смета дека е постара 
од 1.400 години со што има голема културна и 
историска вредност. Која е најпознатата маска, што 
симболизира Глупавиот Август и колку време траат 
подготовките за карневалот? На сите овие прашања 
ќе добиете одговор од лицата што непосредно 
учествуваат во карневалот. Ќе чуете и за значењето 
на Вевчани низ историјата и за познатиот пат Виа 
игнација, кој поминувал во близина на селото, 
главната артерија што го поврзувала Рим со 
источните делови на империјата.

една од банкнотите се наоѓа ликот на Михајло Пупин. 
Ќе се прашате како токму овој значаен научник и 
пронаоѓач од областа на физиката и електрониката е 
поврзан со Вевчани? Постојат тези дека неговите 
семејни корени се поврзуваат и со Вевчани, каде што 
може да се посети и семејната куќа Пупина куќа, која 
е претворена во музеј и овозможува подобро да се 
запознаете со ликот на великанот.

